ЎЗБЕКИСТОН РЕСПУБЛИКАСИ НОМИДАН
Ҳ  У  К  М
2021 йил март ойининг 24-куни жиноят ишлари бўйича Денов туман судининг очиқ суд мажлиси ўз биносида бўлиб, раислик қилувчи А.Рахматов, И.Расуловнинг котиблигида, тарафлардан Денов туман прокурорининг ёрдамчиси Ш.Норматов, судланувчининг адвокати У.Алланазаров ва фуқаровий даъвогар Д.Нажмидиноваларнинг иштирокида, судланувчи ХХХга оид 1-1905-2102/39-сонли жиноят ишини кўрди. 

ХХХ, 1989 йил 23 январь куни Денов шаҳрида туғилган, миллати лўли, ўзбек тилини яхши билади, Ўзбекистон Республикаси фуқароси, маълумоти йўқ, оилали, 4 нафар фарзанди бор, вақтинча ишсиз, муқаддам судланмаган, Денов шаҳри Лолазор маҳалласи, Деҳлавий кўчаси яшайди, муносиб хулқ-атворда бўлиш ҳақида тилхат эҳтиёт чораси қўлланилган, айблов далолатномаси нусхасини 12.02.2021 йил олган,

Ўзбекистон Республикаси ЖК 122-моддасининг 1-қисми билан айбланган.
Суд, судланувчи ва фуқаровий даъвогарнинг кўрсатувларини тинглаб, жиноят иши ҳужжатларини ўрганиб чиқиб, ишда мавжуд бўлган далилларга баҳо бериб, қуйидагиларни

А Н И Қ Л А Д И :

Судланувчи ХХХ фуқаролик ишлари бўйича Денов туманлараро судининг 2020 йил 4 мартдаги суд буйруғига асосан ундирувчи УУУ Амиридиновнанинг фойдасига икки нафар вояга етмаган фарзандининг моддий таъминоти учун улар вояга етгунга қадар ҳар ойлик иш ҳақи ва бошқа даромадларининг учдан бир қисми миқдорида алимент тўлаб бориши шартлиги кўрсатилган бўлиб, ушбу талабни бажармаганлиги учун Денов туман маъмурий судининг 2020 йил 5 июнь кунидаги қарори билан Ўзбекистон Республикаси МЖтКнинг 474-моддасига асосан маъмурий жавобгарликка тортилган бўлса ҳам бундан ўзига тегишли хулоса чиқармасдан, 20.06.2020 йилдан 01.01.2021 йилга қадар жами 5.104.263 сўм алимент пулларини тўламасдан вояга етмаган фарзандларини моддий таъминлашдан бўйин товлаган.

Суд мажлисида сўралган судланувчи ХХХ, айбига тўлиқ иқрорлик билдириб, у фуқаровий даъвогарга алимент тўлашидан хабари борлигини, у алимент тўламагани сабабли ўн беш сутка қамоқда ўтириб келганлигини, қамоқдан чиқиб келганидан сўнг ҳам алимент пулларини умуман тўламаганлигини, ҳеч қаерда ишламаслигини, оилавий шароити оғирлиги сабабли тўлашга имконияти йўқлигини, қилмишидан чин кўнгилдан пушаймонлигини баён қилиб, енгиллик беришни сўради.

Судда сўралган фуқаровий даъвогар УУУ, ўзининг кўрсатувида, судланувчи собиқ турмуш ўртоғи эканлигини, ундан икки нафар фарзанди борлигини, шу фарзандларини боқишга қийналаётганлигини, судланувчи алимент пулини умуман тўламаётганлигини, алимент пулини тўламаса уни қамашликни сўради. 

Суд, судланувчининг мазкур жиноятни содир этганликдаги айби, ўзининг айбига иқрорлик билдириб берган кўрсатувларидан ташқари, судда сўралган фуқаровий даъвогарнинг кўрсатувлари, алимент ундириш тўғрисидаги суд буйруғи, огоҳлантириш хати, алимент қарзини ҳисоблаш ҳақидаги қарор ҳамда ишда тўпланган ва суд жараёнида текширилган бошқа далиллар мажмуи билан тўлиқ ўз исботини топган деб ҳисоблайди.

Суд, дастлабки тергов органи томонидан судланувчи ХХХХнинг ҳаракати Ўзбекистон Республикаси ЖК 122-моддасининг 1-қисми билан тўғри квалификация қилинган деб ҳисоблайди.
Суд, судланувчининг айбига иқрор ва қилмишидан чин кўнгилдан пушаймонлигини жазони енгиллаштирувчи ҳолатлар деб, жазони оғирлаштирувчи ҳолатлар мавжуд эмас деб топди.

Суд, судланувчи ХХХХга нисбатан жазо тайинлашда, уни содир этган жиноятининг хусусияти ва ижтимоий хавфлилик даражасини ҳисобга олиш билан биргаликда жазони енгиллаштирувчи ҳолатларни, фуқаровий даъвогарни даъвоси борлигини инобатга олиб, Ўзбекистон Республикаси Олий суди Пленумининг “Жиноят учун жазо тайинлаш амалиёти тўғрисида”ги 2006 йил 3 февралдаги 1-сонли қарорининг раҳбарий кўрсатмаларига амал қилиб, унга Ўзбекистон Республикаси ЖК 122-моддасининг 1-қисми санкцияси доирасида озодликдан маҳрум қилиш жазоси тайинлашни, тайинланган жазони манзил-колонияларда ўташни белгилашни, унга нисбатан қўлланилган муносиб хулқ-атворда бўлиш ҳақидаги тилхат эҳтиёт чорасини бекор қилиб, дарҳол суд залидан қамоққа олишни лозим топди.
Шу билан биргаликда суд, судланувчидан фуқаровий даъвогар фойдасига 5.104.263 сўм алимент пулини ундиришни лозим топди.

Бинобарин суд, Ўзбекистон Республикаси ЖПКнинг 454-457, 460, 462-463, 465-468, 471-474-моддаларини қўллаб, ҳукм қилди,-

Судланувчи ХХХ Ўзбекистон Республикаси ЖК 122-моддасининг 1-қисми билан айбли деб топилсин.

Унга Ўзбекистон Республикаси ЖК 122-моддасининг 1-қисми билан 8 (саккиз) ой муддатга муддатга озодликдан маҳрум қилиш жазоси тайинлансин.

Жазони манзил-колонияларда ўташ белгилансин.

Судланувчи ХХХга нисбатан қўлланилган муносиб хулқ-атворда бўлиш ҳақидаги тилхат эҳтиёт чораси бекор қилинсин ва дарҳол суд залидан қамоққа олинсин.

Жазони ўташ муддати 2021 йил 24 март кунидан бошлаб ҳисоблансин.
Ҳукм қонуний кучга киргач судланувчи ХХХдан фуқаровий даъвогар УУУ Амиридиновна фойдасига 5.104.263 сўм ундирилсин.
Ҳукмдан норози тарафлар ҳукм эълон қилинган кундан бошлаб йигирма сутка, судланувчи ва фуқаровий даъвогар эса ҳукм нусхасини олган кундан бошлаб шу муддат ичида жиноят ишлари бўйича Денов туман суди орқали Сурхондарё вилоят суди жиноят ишлари бўйича апелляция судлов ҳайъатига апелляция тартибида шикоят, прокурор протест билдиришга ҳақлидирлар.

